
Annotatsiya: Tadqiqot ishimizda kasbning inson hayotidagi o‘rni va ahamiyati 

islom dini axloqiy normalari asosida tahlil qilingan, shuningdek, "kasb" 

tushunchasining diniy asoslari, Qur’oni Karim payg’ambar sunnatlari asosida 

yoritilib, insonning halol rizq topish maqsadida kasb-hunar egallashi zarurligi 

o`rganilgan. 

Kirish. Odam zotining ibtidoiy davrda mehnat qilishni o`rganishi uni inson 

sifatida yuksaltirib bordi. Mehnat bu inson kamolotining asosiy vositasi bo`lib, inson 

ongli mehnat qiluvchi yagona mavjudot hisoblanadi. Odamzod tafakkuri orqali 

olamni teranroq anglab borgani sayin mehnatning turli shakllarini yaratib kelmoqda. 

Bugungi kunda dunyoda 60 mingga yaqin, mamlakatimizda esa 6 mingdan ziyod 

kasb turlari mavjudligi aniqlangan. [3 ] Bundan uch asr oldin ularning soni 500 ga 

yaqin bo`lgan bo’lsa, kishilik jamiyati qanchalik tez rivojlangani sayin ularning soni 

yanada ortib bormoqda. Kasb bilan shug’ullanish davomida insonlar jamiyatda 

qabul qilingan muayyan norm ava me’yorlarga rioya qilishi lozim bo`ladi. Kasb-

kishining mehnat faoliyati, doimiy mashg’uloti turi, muayyan ish turini malakali 

bajarishga imkon beradigan bilim, mahorat, tajribani talab qiladi. Kasb-nazariy 

bilimlar va amaliy ko`nikmalar majmuiga ega tajribali shaxsning mehnat faoliyati 

turi hisoblanadi. Ba’zi kasblar shunchalik nostandartki, ko’pchilik ular haqida 

eshitmagan va hatto ularning mavjudlini ham bilishmaydi. Kasb("ega bo‘lish", 

"o‘zlashtirish") - diniy-axloqiy kontseptsiyani anglatuvchi atama. [1] O’z navbatida 

har bir inson o’z kasbi bilan boshqa insonlarning hojatini chiqaradi. Shunday qilib, 

barcha insonlar dunyo hayotida yashash davomida hayotiy ehtiyojlarini ta’minlash 

borasida bir-birlari bilan uzviy bog’langan. Har bir inson boshqasiga qilgan xizmati 

evaziga haq olishi tabiiy holatga aylangan. Mazkur tabiiy holat kishilar orasidagi 

maishiy aloqalarning asoslaridan biri hisoblanadi. Insonning bu dunyoda hayot 

kechirish uchun olib borishi lozim bo’lgan ishlaridan biri rizq talab qilishidir. Rizq 

talab qilishda esa har kishining bilimi, ishi va kasb-hunari qo’l keladi. Kasb qilish 

inson hayotidagi doimiy va zaruriy amal bo’lgani uchun Quroni Karimda, 

payg’ambar sunnatlarida va shariat ahkomlarida bu amalga katta ahamiyat berilgan. 

Hozirgi vaqtda kasblar soni juda ham ko’p bo’lib, dinda ularning halol va 

harom turlari ajratiladi. Musulmon inson qaysi ishga qo’l urmasin, uni puxta, 

chiroyli va mukammal qilishi lozim. Albatta buning uchun, inson o’zining kasbini 

sevishi kerak, ya’ni shu kasb bilan shug’ullanayotgan vaqtida, uni chin ko’ngil bilan 

bajarishi lozim. 

Hadislarda “Ilmga ilm olmoq yo`li bilan erishilgaylar. Ilmu haunarni Xitoyga 

borib bo`lsa ham o`rganinglar. Ilm egallnag . “Ilm sahroda do`st, hayot yo`llarida 

tayanch, yolg’iz damlarda yo`ldosh, baxtsiz daqiqalarda rahbar, qayg’uli onlarda 

madadkor, odamlar orasida zeb-ziynat, dushmanlarga qarshi kurashda esa 

quroldir”,-deyilgan. Bundan ko’rinadiki, inson o’z kasbiga sodiq bo’lishi va kasbiga 

qiziqishi ham iymonlilikning belgilaridan hisoblanadi. 

Islomda savdogarlik(tijorat kasbi) kasbining birinchi odobi sifatida niyatni 

to`g’rilashi lozim deyiladi. Tijorat kasbining ikkinchi odobi tijorat ilmini yaxshi 

bilishi lozim deyiladi. Mazkur kasbning keyingi odobi zararni daf qilish va foydani 

jalb qilishdan muqaddam turishi lozim deyiladi. Rivoyat qilinishicha xalifa Umar 

ma’lum bir bir guruh kishilarini savdogarlarning savdo ilmini bilish bilmasliklarini 

nazorat qilish uchun jo`natadi. Islom ulamolari sotiladigan mol tannarxining 30 

%igacha qo`yishni tavsiya qiladilar. 

Afsuski, Hozirgi kunda mamlakatimizda o`zi tahsil ko`rayotgan sohasiga 

qiziqishi bo`lmagan, ammo tanlagan sohasida nima ish qilishini ham bilmaydigan 

minglab talabalar mavjud. 2017-yil statistik ma’lumotlariga ko`ra O’zbekistonda 

mehnat faoliyatida 700 mingga yaqin ishchi ish faoliyatida kasbiy nomutanosib 

joylashganligi aniqlangan. O`zligini anglamagan insonlar jamiyatda muammolarni 

yuzaga keltiradi. Islomda insonning o`zini anglashi, xudoni tanishdan boshlanadi 

deyiladi. Inson dunyoda yashar ekan, mehnati, kasbi orqali rizq topishga,o`z 

extiyojlarini qondirishga harakat qiladi. Ammo har bir inson o`zi tanlagan kasbi 

asosida jamiyatga foyda keltirishni asosiy maqsad sifatida belgilashi lozim. 

Jamiyatda har bir inson qanday kasbda bo’lmasin, yaxshi ishchi, eng yaxshi kosib, 

yaxshi dehqon, yaxshi muhandis, yaxshi xizmatchi, yaxshi tabib, yaxshi o’qituvchi, 

hullas, har bir kasbning eng mohiri, eng omili, eng tadbirlisi bo’lishga harakat qilishi 

lozim. Ajdodlarimiz farzand tarbiyasida eng avvalo mehnat tarbiyasini birinchi 

o`ringa qo`yganlar. O`zlari ham mehnatsevarlikda doimo farzandlariga namuna 

bo`lganlar. 

O`zi bilmagan faoliyat bilan shug’ullanish, hunar sirlarini bilmagan holda 

bilaman deyish, ish beruvchi tarafni aldash dinda qoralangan. Islom shariatida bu 

kabi ishni qilish katta gunoh hisoblanadi. Chunki shifokorlik kasbini bilmaslik 

asosida qancha insonlar hayotiga, sog’ligiga xavf solinsa, o`qituvchi -pedagog o`z 

kasbiga noloyiq bo`lsa minglab xalq farzandini savodsiz qilib qo’yadi. Demak, 

jamiyatda har bir inson kasbni o`z qobiliyatidan kelib chiqqan holda ongli ravishda 

tanlashi va unga ma’suliyat bilan yondashishi, jamiyat taraqqiyotida muhim 

hisoblanadi. Zero mehnat orqali inson o`zining va o`zgalarning qadrini biladi, 

mehnatsiz kelgan boylik inson rihiyatini buzadi, har qanday muqaddas narsani 

qadrsizlantiradi. 

